Приложение №2
КОМИ РЕСПУБЛИКАЛӦН
ОЛАНПАС
Бӧрйысян оланпастэчас юкӧнын Коми Республикаса ӧткымын 
оланпастэчас актӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн                                                          2020 вося косму тӧлысь 29 лунӧ
1 статья. Пыртны “Коми Республикаын бӧрйысьӧмъяс да референдумъяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 36 №, 839 ст.; 44 №, 1012 ст.; 2011, 23 №, 605 ст.; 50 №, 1483 ст.; 2012, 21 №, 477 ст.; 34 №, 785 ст.; 71 №, 1838 ст.; 2013, 18 №, 373 ст.; 32 №, 596 ст.; 2014, 9 №, 112 ст.; 13 №, 208 ст.; 16 №, 292 ст.; 27 №, 526 ст.; 35 №, 722 ст.; 2015, 8 №, 94 ст.; 26 №, 365 ст.; 2016, 1 №, 3 ст.; 6 №, 78 ст.; 10 №, 118 ст.; 20 №, 301 ст.; 2017, 9 №, 152 ст.; 13 №, 232 ст.; 21 №, 358 ст.; 27 №, 483 ст.; 2018, 4 №, 64 ст.; 14 №, 240 ст.; 243 ст.; 17 №, 301 ст.; 19 №, 366 ст.; 2019, 5 №, 57 ст.; 8 №, 106 ст.; 15 №, 222 ст.; 21 №, 316 ст.) татшӧм вежсьӧмъяс:
1. 4 статьяӧ содтыны татшӧм сюрӧса 6 юкӧн:
“6. Сэк, кор муниципальнӧй юкӧнлӧн подувпуктасын абу индӧма бӧрйысян системалысь сикассӧ, мыйӧн вӧдитчӧны муниципальнӧй юкӧнлӧн бӧрйӧм органса депутатъясӧс бӧрйигӧн, татшӧм муниципальнӧй юкӧнлӧн бӧрйӧм органса депутатъяссӧ, код вӧсна сетӧма медуна гӧлӧс лыдсӧ, бӧрйӧны мажоритарнӧй бӧрйысян система серти.”.
2. Содтыны татшӧм сюрӧса 71 статья:
“71 статья. Содтӧд дасьлун либӧ


 виччысьтӧмтор режим пыртігӧн


 бӧрйысьӧмъяс, референдум нуӧдӧм 
“Природнӧй да техногеннӧй сяма виччысьтӧмторъясысь олысьясӧс да мутасъяс дорйӧм йылысь” Федеральнӧй оланпас серти бӧрйысян кытшлӧн мутас пасьтала либӧ мутаслӧн юкӧнын содтӧд дасьлун либӧ виччысьтӧмтор режим пыртігӧн сэк, кор бӧрйысьӧмъяс да референдумъяс йылысь Россия Федерацияса оланпастэчас серти индӧма либӧ быть колӧ индыны бӧрйысьӧмъяссӧ Федеральнӧй оланпаслӧн 10 статьяӧн урчитӧм кадколастъяс серти, референдумсӧ сэк, кор бӧрйысьысьяслӧн, референдумын участвуйтысьяслӧн олӧмлы да (либӧ) дзоньвидзалунлы эм грӧз, гӧлӧсуйтӧмсӧ вермӧны вуджӧдны мӧд кад кежлӧ Федеральнӧй оланпаслӧн 101 статьяӧн урчитӧм пӧрадокын.”.
3. 12 статьяын:
1) 10 юкӧнса медводдза абзац гижны тадзи:
“10. Участокса комиссия бӧрйысьысьяслысь, референдумын участвуйтысьяслысь списоксӧ босьтӧм либӧ дасьтӧм бӧрын стӧчмӧдӧ сійӧс да пыртӧ сэтчӧ колана вежсьӧмъяс гражданалӧн асланыс шыӧдчӧмъяс, меставывса асвеськӧдлан органъяслӧн, налӧн чина йӧзлӧн, гражданалысь оланног пасъян органъяслӧн, Россия Федерацияын Россия Федерацияса гражданаӧс овланін да оланін серти пасъян органъяслӧн лӧсялана документъяс, мӧд бӧрйысян участокын бӧрйысьысьӧс, референдумын участвуйтысьӧс бӧрйысьысьяслӧн, референдумын участвуйтысьяслӧн списокӧ пыртӧм йылысь вылынджык сулалысь комиссиялӧн юӧръяс подув вылын, а меставывса асвеськӧдлан органъясӧ бӧрйысьӧмъяс, меставывса референдум нуӧдігӧн ‒ сідзжӧ велӧдан организацияясса юрнуӧдысьясӧн тайӧ статьяса 13 юкӧн серти сетӧм тӧдмӧгъяс подув вылын.”;
2) содтыны татшӧм сюрӧса 18 юкӧн:
“18. Сэк, кор Россия Федерациялӧн войтыркостса сёрнитчӧм подув вылын суйӧрсайса гражданалӧн эм инӧд участвуйтны меставывса асвеськӧдлан органъясӧ бӧрйысьӧмъясын да меставывса референдумын, меставывса асвеськӧдлан органъясӧ бӧрйысьӧмъяс, меставывса референдум нуӧдігӧн бӧрйысьысьяслӧн, референдумын участвуйтысьяслӧн списокъясӧ Федеральнӧй оланпас, тайӧ Оланпас серти пыртӧны суйӧрсайса гражданаӧс, кодъяслы гӧлӧсуйтан лун вылӧ тырӧма 18 арӧс да кодъяс оз веськавны Федеральнӧй оланпаслӧн 4 статьяса 3 пунктлӧн вын улӧ, кодъяс пыр олӧны муниципальнӧй юкӧнлӧн мутасын, кӧні нуӧдӧны индӧм бӧрйысьӧмъяссӧ, референдумсӧ.”.
4. 17 статьяса 1 юкӧнлӧн медводдза абзацын “да тайӧ Оланпасӧн” кывъяс вежны “, тайӧ Оланпасӧн, Коми Республикаса мукӧд оланпасӧн” кывъясӧн.
5. 35 статьяын:
1) нимын “кансяма ютыръясӧн” кывъяс вежны “бӧрйысян ӧтувъясӧн” кывъясӧн;
2) 17 юкӧнын:
а) мӧд абзацын “2 кандидатысь оз этшаджыкӧс да 3 кандидатысь оз унджыкӧс” кывъяс вежны “3 кандидатысь оз этшаджыкӧс да 5 кандидатысь оз унджыкӧс” кывъясӧн; 
б) коймӧд абзацын “кутшӧмъяслӧн эм ӧтувъя мутас” кывъяс вежны “кутшӧмъяслӧн эм ӧтувъя мудор” кывъясӧн;
3) 18 юкӧнса коймӧд абзацын “кутшӧмъяслӧн ӧтувъя мутасыс” кывъяс вежны “кутшӧмъяслӧн ӧтувъя мудорыс” кывъясӧн.
6. 38 статьяса 1 юкӧнын:
1) медводдза абзацын “гӧлӧсуйтан лунӧдз 45 лунысь оз сёрджык кадколастӧ” кывъяс бӧрын содтыны “18 часӧдз местнӧй кад серти” кывъяс;
2) мӧд абзацын “гӧлӧсуйтан лунӧдз 40 лунысь оз сёрджык кадколастӧ” кывъяс бӧрын содтыны “18 часӧдз местнӧй кад серти” кывъяс.
7. 451 статьяса 1 юкӧнлӧн коймӧд абзацын “ӧтйӧза ӧтув” кывъяс вежны “бӧрйысян ӧтув” кывъясӧн.
8. 70 статьяса 17 юкӧнын коймӧд да нёльӧд сёрникузяяс киритны.
9. 76 статьяса 1 юкӧнын содтыны татшӧм сюрӧса абзацъяс:
“Мажоритарнӧй бӧрйысян система серти медуна босьтӧм гӧлӧс лыд серти бӧрйысьӧмъяс нуӧдігӧн участокса комиссия оформитӧ гӧлӧсуйтан кывкӧртӧдъяс йылысь ассьыс помшуӧмсӧ ӧти мандата (уна мандата, ӧтувъя) бӧрйысян кытшын лӧсялана бӧрйысян участокын гӧлӧсуйтан кывкӧртӧдъяс йылысь ӧти сёрнигижӧдӧн.
Смешаннӧй бӧрйысян система серти бӧрйысьӧмъяс нуӧдігӧн участокса комиссия оформитӧ гӧлӧсуйтан кывкӧртӧдъяс йылысь ассьыс помшуӧмъяссӧ лӧсялана бӧрйысян участокын гӧлӧсуйтан кывкӧртӧдъяс йылысь кык сёрнигижӧдӧн: 1 №-а сёрнигижӧдӧн ‒ ӧти мандата (уна мандата) бӧрйысян кытшын гӧлӧсуйтан кывкӧртӧдъяс йылысь (водзӧ ‒ гӧлӧсуйтан кывкӧртӧдъяс йылысь сёрнигижӧд) да 2 №-а сёрнигижӧдӧн ‒ ӧтувъя бӧрйысян кытшын гӧлӧсуйтан кывкӧртӧдъяс йылысь (водзӧ ‒ гӧлӧсуйтан кывкӧртӧдъяс йылысь сёрнигижӧд).”.
